
Rizoluzzjoni tal-Kumitat Ewropew tar-Regjuni dwar ir-Riezami ta’ Nofs it-Terminu tal-Politika ta’
Koezjoni 2021-2027

(C/2025[3474)

Wara li kkunsidra:

—  it-Trattat dwar il-Funzjonament tal-Unjoni Ewropea (TFUE), u b’'mod partikolari I-Artikoli 164, 174, 175,177, 178,
and 307 tieghu;

—  il-Komunikazzjoni tal-Kummissjoni lill-Parlament Ewropew u lill-Kunsill Politika ta’ Koezjoni modernizzata: Riezami ta’
nofs it-terminu — COM(2025) 163 final;

— il-Proposta ghal Regolament tal-Parlament Ewropew u tal-Kunsill li jemenda r-Regolamenti (UE) 2021/1058 u

it-terminu — COM(2025) 123 final;

— il-Proposta ghal Regolament tal-Parlament Ewropew u tal-Kunsill li jemenda r-Regolament (UE) 2021/1057 li
jistabbilixxi I-Fond So¢jali Ewropew Plus (FSE+) fir-rigward ta’ mizuri specifici biex jigu indirizzati sfidi strategici —
COM(2025) 164 final;

—  il-pozizzjoni ezistenti tal-Kumitat Ewropew tar-Regjuni kif espressa b'mod partikolari fl-Opinjoni dwar Riezami u
proposta ghar-revizjoni tal-QFP 2021-2027, ir-Rizoluzzjoni dwar Appogg Regjonali ta’ Emergenza ghar-Rikostruzzjoni
(RESTORE) u mizuri tal-FAEZR biex tinghata assistenza lill-Istati Membri affettwati minn dizastri naturali, u 1-Opinjoni
dwar Politika ta’ koezjoni mgedda wara 1-2027 1i ma thalli lil hadd jibga’ lura.

Billi:

—  il-qafas legizlattiv ghall-politika ta’ koezjoni jipprevedi li r-riezami ta’ nofs it-terminu jrid isir abbazi ta’
valutazzjonijiet u proposti ghall-allokazzjoni tal-ammont ta’ flessibbilta li ghandu jigi pprezentat sal-31 ta’ Marzu
2025, u l-awtoritajiet ta’ gestjoni diga pprezentaw tali valutazzjonijiet u proposti fuq din il-bazi;

—  il-missjoni ewlenija tal-politika ta’ koezjoni hija li tissahhah il-koeZjoni territorjali, ekonomika u so¢jali fl-Unjoni
Ewropea, fkonformita mal-Artikolu 174 tat-TFUE. Kwalunkwe mizura ghar-riallokazzjoni tar-rizorsi tal-politika ta’
koezjoni trid tqis dan I-ghan u ma tridx tnaqqas il-kapacita tal-politika li tilhaq l-objettivi fit-tul taghha;

—  il-principji tal-gestjoni kondiviza, il-governanza fdiversi livelli, is-shubija, u l-approc¢ ibbazat fuq il-post huma
l-pedamenti tal-politika ta’ koezjoni. Ghalhekk, kwalunkwe mizura diretta jew indiretta ta’ centralizzazzjoni fi hdan
il-politika ta’ koezjoni trid tigi michuda bil-qawwa;

— il-kolegizlaturi talbu lill-KtR jaghti l-pozizzjoni tieghu izda bi skadenzi qosra hafna u dan ma jippermettix li I-KtR
ifassal Opinjoni. Jista’ biss iwiegeb fil-forma ta’ din ir-Rizoluzzjoni urgenti.

IL-KUMITAT EWROPEW TAR-REGJUNI (KtR):

1.  jagbel mal-Kummissjoni Ewropea li l-appogg huwa mehtieg kemm ghall-prijoritajiet attwali tal-UE kif ukoll ghal
dawk emergenti bhall-kompetittivita u d-dekarbonizzazzjoni, id-difiza, l-akkomodazzjoni affordabbli, it-tranzizzjoni tal-
energija, ir-reziljenza tal-ilma u l-isfidi specifici li jiffac¢jaw ir-regjuni tal-fruntiera tal-Lvant; jilqa’ l-ambizzjoni li jizdied
l-investiment fdawn il-prijoritajiet urgenti u japprezza n-natura volontarja ta’ din il-proposta;

2. jirrimarka li l-koezjoni hija objettiv ewlieni stabbilit mit-Trattati, u li l-programmi tal-politika ta" koezjoni ghall-
perjodu 2021-2027 diga jappoggjaw investimenti li jaqghu taht hafna minn dawn l-ogsma kif ukoll prijoritajiet ohra
tal-UE, li hemm ippjanati investimenti addizzjonali taht il-politika ta’ koezjoni u li l-iskadenza ghas-sottomissjoni ta’
valutazzjonijiet u proposti ghall-allokazzjoni definittiva tal-ammont ta’ flessibbilta taht ir-riezami ta’ nofs it-terminu ta’
dawn il-programmi diga ghaddiet;

3. jilga’ b'sodisfazzjon il-possibbilta I-gdida li, bis-sahha tal-FEZR, jigu appoggjati progetti ghad-dekarbonizzazzjoni ta’
kumpaniji kbar, u l-kundizzjonijiet inqas stretti ghall-appogg mill-Fond ghal Tranzizzjoni Gusta (JTF) ghal progetti
mwettqa minn kumpaniji kbar, meta jitqies mhux biss l-effett ancillari taghhom fuq l-innovazzjoni regjonali u I-holgien
tal-impjiegi, izda wkoll l-impatt li dawn il-progetti jista’ jkollhom fuq it-tnaqqis tal-emissjonijiet ta’ gassijiet serra fit-
territorji. Fl-ahhar, jilqa’ b'sodisfazzjon li gew estizi l-possibbiltajiet sabiex I-FSE+ jintuza biex jghin lill-haddiema u
n-negozji jadattaw ghal processi industrijali godda marbuta mad-dekarbonizzazzjoni tal-kapacitajiet tal-produzzjoni, kif
ukoll mal-izvilupp tal-hiliet fil-qasam tas-sigurta u d-difiza;

4. ghalhekk jistieden lill-Kummissjoni Ewropea tipprocedi minghajr dewmien bir-riezami ta’ nofs it-terminu tal-
programmi li ghalihom diga tressqu valutazzjonijiet u proposti, bil-ghan li jigi evitat kwalunkwe dewmien fl-implimen-
tazzjoni. Dan irid ikun minghajr pregudizzju ghall-possibbilta li l-awtoritajiet ta’ gestjoni jipprezentaw emendi
addizzjonali ghall-programm abbazi ta’ kwalunkwe legizlazzjoni riveduta, jekk jiddeciedu hekk;

5. jinnota li l-proposti tal-Kummissjoni Ewropea ma jgibux finanzjament ¢did jew addizzjonali ghall-prijoritajiet
identifikati izda jippromovu r-riallokazzjoni tal-ammonti diga allokati ghar-regjuni taht il-Fond ta’ Koezjoni, il-FEZR, il-JTF
u I-FSE+, jew fi hdan il-programmi tal-politika ta’ koezjoni abbazi ta’ sett ta’ regoli differenti/preferenzjali, jew ghal
strumenti gestiti centralment;

6.  ghalhekk, jistieden lill-Kummissjoni Ewropea tipproponi b'mod urgenti rizorsi addizzjonali genwini ghal dawn
il-prijoritajiet godda u kontinwi tal-UE permezz ta’ revizjoni tal-pjani nazzjonali ghall-irkupru u r-reziljenza jew
finanzjament addizzjonali taht programmi ta’ gestjoni kondiviza, kif kien il-kaz ghall-Assistenza fl-Irkupru ghall-Koezjoni
u ghat-Territorji tal-Ewropa (REACT-EU); jehtieg li 1-pjani nazzjonali ghall-irkupru u r-reziljenza jigu riveduti, inkluzi
l-istadji importanti, spe¢jalment f'pajjizi fejn huma ambizzjuzi wisq. [I-Qorti Ewropea tal-Awdituri, fost l-ohrajn, tigbed
l-attenzjoni ghall-inkonsistenza tal-istadji importanti fl-Istati Membri individwali fir-rapport taghha;

7.  itenni l-pozizzjoni tieghu li I-Qafas Finanzjarju Pluriennali futur ghandu jitfassal biex jizgura l-flessibbilta u l-agilita
fil-pilastri u I-modi ta’ gestjoni kollha fkaz ta’ prijoritajiet godda u urgenzi, inkluz perezempju billi jinkorpora fond ta’
emergenza akbar u rizerva generali ta’ flessibbilta ghall-krizijiet fil-QFP mill-bidu nett;

8.  iwissi li I-bidliet proposti mill-Kummissjoni Ewropea, inkluzi r-riallokazzjoni bla limitu tal-fondi u trattament aktar
favorevoli ghal progetti brabta ma’ prijoritajiet godda meta mqabbla mar-rati ta’ kofinanzjament ezistenti, jistghu jwasslu
ghal sitwazzjoni b’disponibbilta drammatika zbilan¢jata ta’ rizorsi bejn prijoritajiet godda u dawk li jkunu ghaddejjin. Dan
jista’ jhalli lill-awtoritajiet ta’ gestjoni u lill-benefi¢jarji minghajr il-fondi mehtiega biex jissodisfaw l-impenji u l-aspettattivi
taghhom;

9. jinnota li I-Proposta tista’ tinfluwenza l-investiment generali fl-UE minhabba l-possibbilta li tigi applikata rata ta’
kofinanzjament tal-UE ta’ 100 % minflok rati li jvarjaw bejn 40 % u 85 %; jirrikonoxxi, madankollu, l-importanza li jkun
hemm rata oghla ta’ kofinanzjament tal-UE ghar-regjuni b'restrizzjonijiet bagitarji sabiex il-finanzjament tal-UE jinzamm
flivell gholi;

10.  waqt li jithem ix-xewqa li jigi incentivat l-investiment, jenfasizza li z-zieda tal-kofinanzjament ghal 100 % ghar-
regjuni kollha se tghin l-aktar lir-regjuni l-aktar zviluppati u tnaqqas il-finanzjament ghar-regjuni inqas zviluppati;

11.  jistieden lill-Istati Membri jizguraw kofinanzjament nazzjonali kontinwu u jzommu l-livell ta’ investiment totali fir-
regjuni u l-municipalitajiet kif ippjanat originarjament. Kwalunkwe bidla fil-programmi li taffettwa l-allokazzjonijiet
taghhom ghandha ssir biss bil-kunsens tal-imsiehba territorjali, fkonformita mal-principji tas-shubija u l-governanza
fdiversi livelli;

12.  jinnota li I-Proposta tintroduci laxkar sinifikanti fir-regoli biss ghal dawk l-assi prijoritarji u programmi specifici li
jagblu li jittrasferixxu mill-ingas 15 % tal-allokazzjonijiet taghhom ghall-prijoritajiet identifikati, li potenzjalment iwassal
ghal kumplessita akbar, b’assi prijoritarji fi hdan l-istess programm implimentati skont regoli differenti, u jnaggsu l-pass
tal-implimentazzjoni; jenfasizza wkoll ir-riskju li dan jista’ jwassal ghal emendi motivati mhux biss mill-potenzjal tal-
awtoritajiet lokali u regjonali biex jikkontribwixxu ghall-prijoritajiet tal-UE izda wkoll mir-regoli aktar facli; minhabba
l-istadju avvanzat tal-perjodu ta’ programmazzjoni u l-livell gholi ta’ impenn tar-rizorsi, jistieden lill-Kummissjoni Ewropea
tikkunsidra tnaqgis fit-trasferiment attwalment permess ta’ 15 % tal-allokazzjonijiet tal-programmi, u jissuggerixxi li
kwalunkwe limitu bhal dan ghandu jgis ukoll l-aggustamenti proposti fir-riezamijiet ta’ nofs it-terminu li diga tressqu,
dment li jallinjaw mal-prijoritajiet il-godda tal-UE;

13.  ghalhekk, jistieden lill-Kunsill u lill-Parlament Ewropew bhala kolegizlaturi jintroducu salvagwardji cari biex itaffu
dawn ir-riskji, billi jnehhu incentivi foloz u juzaw l-opportunita ta’ din il-proposta legizlattiva biex jintroducu
semplifikazzjoni u flessibbilta genwini ghar-regjuni kollha tal-UE, kif ukoll jizguraw li s-semplifikazzjonijiet tar-regoli ma
jheggux id-devjazzjoni tal-fondi minn ghanijiet ta’ Zvilupp sostenibbli fit-tul jew jheddu l-integrita ambjentali u socjali tal-
progetti;

14.  jagbel li l-investimenti fintraprizi kbar huma importanti biex jissahhu l-kompetittivita, id-difiza u d-dekarboniz-
zazzjoni peress li jidderiegu r-ricerka, l-innovazzjoni, I-gharfien u t-trasferiment tat-teknologija lejn kumpaniji ohra fil-
katina tal-valur taghhom, inkluz findustriji intensivi fl-energija li jkunu ghaddejjin minn sfidi sinifikanti ta’ tranzizzjoni;

15.  fkonformita mar-Rizoluzzjoni tieghu dwar Il-prijoritajiet tal-Kumitat Ewropew tar-Regjuni ghall-2025-2030, jenfasizza
r-rwol importanti tal-intraprizi zZghar u ta’ dags medju, in-negoz;ji tal-familja u l-intraprendituri wahedhom, bhala s-sinsla
tal-komunitajiet lokali u l-impjiegi sostenibbli; jenfasizza wkoll ir-rwol taghhom fil-ktajjen tal-provvista u tal-valur ta’
kumpaniji akbar fl-ekosistema; jesprimi thassib, abbazi tal-esperjenza recenti féerti regjuni u bliet, dwar certi investimenti
li jistghu jsiru foqsma teknologici u oqsma ohra li ghandhom implikazzjonijiet negattivi potenzjali ghall-awtonomija
strategika tal-UE;

16.  jiddispjacih li ma twettqet l-ebda valutazzjoni tal-impatt, u lanqas valutazzjoni tal-impatti territorjali potenzjali;

17.  jenfasizza li, issa u fil-gejjieni, il-politika ta’ koezjoni trid tigi implimentata fuq il-bazi ta’ sussidjarjeta attiva, b'rispett
dovut ghall-prin¢ipji ta’ decentralizzazzjoni, governanza f'diversi livelli u shubija.

Brussell, il-15 ta’ Mejju 2025.

1I-President
tal-Kumitat Ewropew tar-Regjuni

Kata TUTTO

